
Dehalishastutih

தே³ஹலீஶஸ்துதி:

வேதா³ந்ததே³ஶிகக்ரு’தா
(கோ³பபுரே - திருக்கோயிலூர் - பண்ணாதடே)

விக்ரம்ய யேந விஜிதாநி ஜக³ந்தி பூ⁴ம்நா
விஶ்வஸ்ய யம் பரமகாரணமாமநந்தி ।
விஶ்ராணயந் ப்ரணயிநாம் விவிதா⁴ந் புமர்தா²ந்
கோ³ப்தா ஸ மே ப⁴வது கோ³பபுராதி⁴ராஜ:॥ 1॥
தே³ஹல்யதீ⁴ஶ்வர தவேத்³ரு’ஶமீஶ்வரத்வம்
துஷ்டூஷதாம் தி³ஶதி க³த்³க³தி³காநுப³ந்த⁴ம் ।
வாசாலயஸ்யத² ச மாம் க்வசந க்ஷபாயாம்
க்ஷாந்தேந தா³ந்த கவிமுக்²யவிமர்த³நேந ॥ 2॥
த்வச்சக்ரவத்³த்³ருதமநேஹஸி கூ⁴ர்ணமாநே
நிம்நோந்நதக்ரமநித³ர்ஶிதநேமிவ்ரு’த்தா: ।
ஆராத்⁴ய கோ³பநக³ரே க்ரு’பயோதி³தம் த்வாம்
ஸ்வாராஜ்யமக்³ர்யமலப⁴ந்த ஸுராஸுரேந்த்³ரா:॥ 3॥
ஆகல்பபுஷ்பஸுப⁴கோ³ந்நதபா³ஹுஶாக:²
பாதே³ஸதா³ பரிபசேலிமஸத்ப²லஸ்த்வம் ।
பண்ணாதடஸ்ப்ரு’ஶி ம்ரு’கண்டு³தபோவநேऽஸ்மிந்
சா²யாநிலீநபு⁴வநோऽஸி தமாலஶாகீ²॥ 4॥
சக்ரஸ்ய தை³த்யத³நுஜாதி³ஷு வாமபா⁴வம்
ஶங்க²ஸ்ய சாஶ்ரிதஜநேஷ்வபி த³க்ஷிணத்வம் ।
வ்யக்தம் ப்ரத³ர்ஶயதி கோ³பபுராதி⁴ராஜ
வ்யத்யஸ்ய நூநமநயோ: கரஸம்ப்ரயோக³ம் ॥ 5॥
தீ³பேந கேநசித³ஶீதருசா நிஶீதே²
ஸ்நேஹோபபந்நபரிஶுத்³த⁴கு³ணார்பிதேந ।
த³ஹ்ராவகாஶநிபி³ட³ம் த³த்³ரு’ஶுர்ப⁴வந்தம்

ஸ்வாத்⁴யாயயோக³நயநா: ஶுசய: கவீந்த்³ரா:॥ 6॥
காஸாரபூர்வகவிமுக்²யவிமர்த³ஜந்மா
பண்ணாதடேக்ஷுஸுப⁴க³ஸ்ய ரஸோ ப³ஹுஸ்தே ।
த்வத்பாத³பத்³மமது⁴நி த்வத³நந்யபோ⁴க்³யே
நூநம் ஸமாஶ்ரயதி நூதநஶர்கராத்வம் ॥ 7॥
வைரோசநே:ஸத³ஸி வாமநபூ⁴மிகாவாந்
விக்ராந்திதாண்ட³வரஸேந விஜ்ரு’ம்ப⁴மாண: ।
சக்ரே ப⁴வாந் மகரகுண்ட³லகர்ணபாஶ:

ஶ்யாமைகமேக⁴ப⁴ரிதாமிவ ஸப்தலோகீம் ॥ 8॥
சித்ரம் ந தத்த்ரிஷு மிதாநி பதே³ஷு த⁴த்தே
விஶ்வாந்யமூநி பு⁴வநாநி விஶங்கடேஷு ।
ப⁴க்தை:ஸமம் க்வசித³ஸௌ ப⁴வநைகதே³ஶே
மாதி ஸ்ம மூர்திரமிதா ததி³ஹாத்³பு⁴தம் ந:॥ 9॥
ப⁴க்தப்ரிய த்வயி ததா² பரிவர்த⁴மாநே
முக்தாவிதாநவிததிஸ்தவ பூர்வமாஸீத் ।
ஹாராவலி: பரமதோ² ரஶநாகலாப:
தாராக³ணஸ்தத³நு மௌக்திகநூபுரஶ்ரீ:॥ 10॥
பி⁴க்ஷோசிதம் ப்ரகடயந் ப்ரத²மாஶ்ரமம் த்வம்
க்ரு’ஷ்ணாஜிநம் யவநிகாம் க்ரு’தவாந் ப்ரியாயா: ।
வ்யக்தாக்ரு’தேஸ்தவ ஸமீக்ஷ்ய பு⁴ஜாந்தரே தாம்
த்வாமேவ கோ³பநக³ரீஶ ஜநா விது³ஸ்த்வாம் ॥ 11॥
ஸத்குர்வதாம் தவ பத³ம் சதுராநநத்வம்
பாதோ³த³கம் ச ஶிரஸா வஹதாம் ஶிவத்வம் ।
ஏகத்ர விக்ரமணகர்மணி தத்³வயம் தே
தே³ஹல்யதீ⁴ஶ யுக³பத்ப்ரதி²தம் ப்ரு’தி²வ்யாம் ॥ 12॥
ப⁴க்தோபரோத⁴ஸஹ பாத³ஸரோஜதஸ்தே
மந்தா³கிநீ விக³லிதா மகரந்த³தா⁴ரா ।
ஸத்³யஸ்த்ரிவர்க³மபவர்க³மபி க்ஷரந்தீ
புண்யா ப³பூ⁴வ புரஶாஸந மௌலிமாலா ॥ 13॥

விக்ராந்தகேதுபடிகா பத³வாஹிநீ தே
ந்யஞ்சந்த்யுபைதி நதஜீவிதஶிம்ஶுமாரம் ।
ஔத்தாநபாதி³மம்ரு’தாம்ஶுமஶீதபா⁴நும்
ஹேமாசலம் பஶுபதிம் ஹிமவந்தமுர்வீம் ॥ 14॥
வேத:⁴ கமண்ட³லுஜலைர்விஹிதார்சநம் தே
பாதா³ம்பு³ஜம் ப்ரதிதி³நம் ப்ரதிபத்³யமாநா ।
ஸ்தோத்ரப்ரிய த்ரிபத²கா³ऽऽதி³ஸரித்³வராணாம்
பண்ணா ப³பூ⁴வ பு⁴வநே ப³ஹுமாநபாத்ரம் ॥ 15॥
ஸ்வச்ச²ந்த³விக்ரமஸமுந்நமிதாத³முஷ்மாத்
ஸ்ரோதஸ்த்ரயம் யத³ப⁴வத்தவ பாத³பத்³மாத் ।
வேதாலபூ⁴தஸரஸாமபதி³ஶ்ய வாசம்
ப்ராயேண தத்ப்ரஸவபூ⁴மிமவாப பூ⁴ய:॥ 16॥
க்ரீடா³பரேண ப⁴வதா விஹிதோபரோதா⁴ந்
ஆராத⁴காநநுபரோத⁴முத³ஞ்சயிஷ்யந் ।
தாம்ரேண பாத³நக²ரேண ததா³ऽண்ட³மத்⁴யே
க⁴ண்டாபத²ம் கமபி நூநமவர்தயஸ்த்வம் ॥ 17॥
காமாவிலேऽபி கருணார்ணவபி³ந்து³ரேக:
க்ஷிப்த:ஸ்வகேலி தரஸா தவ தே³ஹலீஶ ।
தத்ஸந்ததேருப⁴யதா² விததிம் ப⁴ஜந்த்யா:
ஸம்ஸாரதா³வத³ஹநம் ஶமயத்யஶேஷம் ॥ 18॥
நீடோ³த³ராந்நிபதிதஸ்ய ஶுகார்ப⁴கஸ்ய
த்ராணேந நாத² விஹரந்நிவ ஸார்வபௌ⁴ம: ।
ஆதா³ய கோ³பநக³ராதி⁴பதே ஸ்வயம் மாம்
க்ரீடா³ த³யா வ்யதிகரேண க்ரு’தார்த²ய த்வம் ॥ 19॥
லீலாஶகுந்தமிவ மாம் ஸ்வபதோ³பலப்³த்⁴யை
ஸ்வைரம் க்ஷிபந் து³ரிதபஞ்ஜரதோ கு³ணஸ்த²ம் ।
தத்தாத்³ரு’ஶம் கமபி கோ³பபுரீவிஹாரிந்
ஸந்தோஷமுல்லலய ஸாக³ரஸம்ப⁴வாயா:॥ 20॥
வாதூலகல்பவ்ரு’ஜிநப்ரப⁴வைர்மதீ³யாம்
வையாகுலீம் விஷயஸிந்து⁴தரங்க³ப⁴ங்கை:³ ।

தா³ஸோபமர்த³ஸஹ து³ர்நிரஸாம் த்வத³ந்யை:
அந்வீக்ஷ்ய கா³ட⁴மநுகம்பிதுமர்ஹஸி த்வம் ॥ 21॥
ஏநஸ்விநீமிதி ஸதா³ மயி ஜாயமாநாம்
தே³ஹல்யதீ⁴ஶ த்³ரு’ஷதோ³ऽபி விலாபயந்தீம் ।
நாதே²ஸமக்³ரஶகநே த்வயி ஜாக³ரூகே
கிம் தே ஸஹேத கருணா கருணாமவஸ்தா²ம் ॥ 22॥
ஆத்மோந்நதிம் பரநிகர்ஷமபீஹ வாஞ்ச²ந்
நிம்நேऽபி மோஹஜலதௌ⁴ நிபதாமி பூ⁴ய: ।
தந்மாமுத³ஞ்சய தவோந்நதபாத³நிக்⁴நம்
தே³ஹல்யதீ⁴ஶ கு³ணிதேந த³யாகு³ணேந ॥ 23॥
அக்ஷீணகல்மஷரஸோऽபி தவாந்ரு’ஶம்ஸ்யாத்
லக்ஷ்மீஸமக்ஷமபி விஜ்ஞபயாம்யபீ⁴த: ।
ப⁴க்தோபமர்த³ரஸிக ஸ்வயமல்பபு³த்³தே: ⁴
யந்மந்யஸே மம ஹிதம் தது³பாத³தீ³தா:²॥ 24॥
மந்யே த³யார்த்³ர ஹ்ரு’த³யேந மஹாத⁴நம் மே
த³த்தம் த்வயேத³மநபாயமகிஞ்சநத்வம் ।
யேந ஸ்தநந்த⁴யமிவ ஸ்வஹிதாநபி⁴ஜ்ஞம்
ந்யாஸீகரோஷி நிஜபாத³ஸரோருஹே மாம் ॥ 25॥
து³ர்வாரதீவ்ரது³ரிதப்ரதிவாவதூ³கை:
ஔதா³ர்யவத்³பி⁴ரநக⁴ஸ்மிதத³ர்ஶநீயை: ।
தே³ஹல்யதீ⁴ஶ்வர த³யாப⁴ரிதைரபாங்கை:³
வாசம் விநாபி வத³ஸீவ மயி ப்ரஸாத³ம் ॥ 26॥
அயமநவமஸூக்தைராதி³ப⁴க்தைர்யதா²வத்
விஶதி³தநிஜதத்த்வோ விஶ்வமவ்யாத³ப⁴வ்யாத் ।
ரத²சரணநிரூட⁴வ்யஞ்ஜநாநாம் ஜநாநாம்
து³ரிதமத²நலீலாதோ³ஹலீ தே³ஹலீஶ:॥ 27॥
இயமவிதத²வர்ணா வர்ணநீயஸ்வபா⁴வாத்
விதி³தநிக³மஸீம்நா வேங்கடேஶேந கீ³தா ।
ப⁴வமருபு⁴வி த்ரு’ஷ்ணாலோப⁴பர்யாகுலாநாம்
தி³ஶது ப²லமபீ⁴ஷ்டம் தே³ஹலீஶஸ்துதிர்ந:॥ 28॥

இதி வேதா³ந்ததே³ஶிகக்ரு’தா தே³ஹலீஶஸ்துதி:ஸமாப்தா ।

